
செஞ்சடைவானவனகிய சிவபெருமானுடைய திருவரு ளால் பிறந்தவன் நீ. உன் குணங்களைப் பிறர் சொல்லக் கேட்டிருக்கிருேம். ஆதலின் உன்னைப் பார்த்துப் போகலாம் என்று வந்தோம்' என்றனர்.
“உங்களுக்கு என்னுல் ஆகவேண்டியது ஏதே னும் உண்டானல் சொல்லுங்கள்; அதனை நிறை வேற்றுகிறேன்' என்ருன் அரசன்.
"நீ இமயத்துக்குப் போகிருய் என்று கேள்வி யுற்ருேம். நீ செல்லும் காரியம் இறைவன் அருளால் நிறைவேறுவதாக இமயத்தில் அருமறை அந்தணர் பலர் வாழ்கின்றனர். அவர்களுக்குத் துன்பம் நேரா மல் பாதுகாப்பது உன் கடமை. இது ஒன்றுதான் நாங்கள் வேண்டுவது' என்று சொல்லி விடை பெற்றுச் சென்ருர்கள். » -
அப்பால் மன்னனைக் காண்பதற்காகக் கொங் கணத்திலிருந்து கூத்தர்கள் வந்தார்கள். கருநட நாட்டிலிருந்தும் பலர் வந்தனர். குடகு நாட்டிலிருந்து ஆடல் பாடலில் வல்ல மகளிரோடு குடகர் வந்தனர். இப்படி வேறு பலரும் வந்து, "நாங்கள் கூத்திலே சிறந்தவர்கள்' என்றும், "நாங்கள் இசையில் வல்ல வர்கள்' என்றும், "நாங்கள் பலவகை இசைக்கருவி களை வாசிப்பவர்கள்' என்றும் தங்கள் தங்கள் திறமையை எடுத்துச் சொன்னர்கள். அவர்களுடைய தகுதிக்கேற்றபடி அரசன் பலவகை அணிகலன்களும் ஆடைகளும் வழங்கினன். இவ்வாறு, வருபவர்களைக் கண்டும் அவர்களுக்குப் பரிசில்களை அளித்தும் செங் குட்டுவன் அந்தப் பாடி வீட்டில் தங்கியிருந்தான்.

"https://ta.wikisource.org/w/index.php?title=பக்கம்:செங்கரும்பு.pdf/60&oldid=840798" இலிருந்து மீள்விக்கப்பட்டது

		 இப்பக்கம் கடைசியாக 9 ஆகத்து 2018, 15:53 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

